
БІР ДӘУІР АЯҚТАЛДЫ... ЖАҢА ДӘУІР БАСТАЛДЫ!

Қасым-Жомарт Кемелұлы ТОҚАЕВ, Қазақстан Президенті

«ҚАСІРЕТТІ ҚАҢТАР» САБАҒЫ:
ЖАҢА ҚАЗАҚСТАНДЫ 
БІРГЕ ҚҰРАЙЫҚ!

 ТЫНЫШТЫҚ
Өткен отыз жылдың 
орамынан алғанда біздің ел 
кейде бағалап, кейде құнын 
арзан көрген қасиетті бір 
құндылық бар. Оның аты – 
тыныштық. Осы 
тыныштықтың аясында 
Қазақстан халқы 1991 жыл 
мен жаңа мыңжылдықтың 
арасын Тәуелсіздікпен қабат 
келген әлеуметтік-тұрмыстық 
қиындықтардың 
шырмауында шырмаяқтанып 
жүріп өткерді. Содан берідегі 
он жыл – азды-кем уақыт 
тойыну мен тойдың еншісіне 
тиіпті. Қолы қимылдағанның 
аузы қимылдап, қыбырлап 
тіршілік қылған жан 
тұрмысын түзеп, дәулет 
жарыстыра бастады. 

уыттарға айналып, халықаралық деңгейдегі 
миллиардерлердің санатына көтерілді. «Ра-
хат Әлиев фобиясы» да дәл осы кезде пайда 
болып, жекелеген азаматтардың басына 
қауіп-қатер бұлтын төндіріп қана қоймай, 
мемлекеттік төңкерістің ызғарын сездірді. 
Сонда... әлекедей жаланған Әлиевтің салған 
әлегі бәрімізге – бәріміз дегенде алдымен 
күмбезін «Күн сүйген» Ақордаға сабақ 
болуы керек еді. Олай болмады. Есесіне, 
Шекспирдің әйгілі драмаларының бірінде 
баяндалатын құдалардың бірі құлағанымен, 
тағы бір құдалардың құрығы ұзарып шыға 
келді. Ал оның, тырнақшаның ішіндегі 
нәтижесі – 2011 жылы 16 желтоқсандағы 
Жаңаөзен дүрбелеңіне ұласты.

Қарап отырсақ, 2011 мен 2021 жылдың 
арасында Қазақстанда қағынған оқиға-
лар көбейіп кетіпті. Атырауда, Ақтөбеде, 
Таразда, Алматыда ресми органдар «әсіре 
діншілдер», «радикалдар», «діни экстремис-
тер» деп айыптаған белгісіз топтар мимырт 
тыныштықтың құшағындағы елдің құлағы-

на мылтық үнін естіртті. Ақыры, міне, 
мынау болды. Оны халық «қасіретті қаң-
тар» деп жатыр. Бірақ қасіреттен де қа-
сиет айырып алатын халқымыз сабырға 
жүгініп, қағынып барып басылған қанды 
қаңтардың соңынан қайырлы болсынды 
күтіп отыр.

«Айтпаса сөздің атасы өледі» деген. 
Енді осыдан былай замананың қабағын 
бағып құбылатындар Назарбаевты, На-
зарбаевтың дәуірін тұтастай мансұқтай 
бастауы мүмкін. Бірақ өзін, өткенін, 
жүріп өткен жолдарын, тарихын құрмет-
тей білетін қоғам бәрін жоққа шығарма-
уы керек. Әсілінде қай-қашанда барды 
«бар» деп, жоқты «жоқ» дей білген жөн. 
Рас, отыз жылда қалыптасып қалған кей-
бір әдеттерден түгелдей арылуға тиіспіз. 
Ол қандай әдеттер? Бұл сұраққа кейін 
оралатын боламыз. Әзірше көңілге түй-
ген сөзімізді білдірсек, тағы да тыныштық 
деген құндылықты құрмет тұтуымыздың 
қажеттілігіне жығыламыз. Себебі қазақ 
жерінің қазына байлығынан, шектеусіз 
биліктен айрылғысы келмейтін күштер 
әлі де жанталасып, қоғамды әбігерге 
салатын санқилы әрекеттерге баруы 
ықтимал. Сырттан ақпараттық агрессия 
жасауы да кәдік. Олардың оң солын 
танып үлгермеген жастарды дүркін-дүр-
кін еліктіріп, отқа айдап салуы да күмән 
тудырмайды. Дегенде қайтпек керек? 
Тыныштығымызды тұтас халық болып 
қорғауымыз, қалт етпей күзетуіміз керек. 
Тыныштық халыққа керек болғанда, 
билікке де керек. Ендеше екі тізгін, 
бір шылбырды қолына алған Мемле-
кет басшысы Қасым-Жомарт Тоқаев 
тығырықтан жол тауып, әлеуметтік 
әділдік пен ұлттық келбеті келіскен Қа-

зақстанды қалыптастыруға бар қажыр-қай-
ратын, ақыл-ойын, саяси ерік-жігерін сарп 
етеді деп сенеміз.

Түйсігіміздің түкпірінен бір үн: «...Дәуір 
аяқталды. Жаңа дәуір басталды», – деп 
сыбырлайды. Ылайым солай болғай! 

Дәурен ҚУАТ  

ОНЫҢ 
АТЫ –

Өкініштісі бұл аралықта халыққа ұл бо-
луды ойлағандардың қатары азайып, банк-
тен несие алып құл болғандардың қарасы 
өсті. Ел ішін тоғышарлық жайлай бастады. 
Үлкен әулеттің айналасына топтасқан 
күштер, Президент Тоқаев айтпақшы, «Ел-
басының арқасында» аждаһа аранды алпа-

Бекжан ӘШІРБАЕВ, 
ақын

АСАНДАР МЕН ҮСЕНДЕРДІҢ 
АРАСЫ

Батыс теоретиктері, саясаттанушылары 
отарлық езгіде болған елдерге толық тәуелсіздік, 
мұхтар сана екі ұрпақ ауысқанда ғана келеді дейді. 
Шындыққа жақын тұжырым. Тарихты безбен-
десек, мемлекеттік институтымыз жойылып, 
өз территориямызда арендаторға айналып, аға 

сұлтан мансабында ғана билікке араласу мүмкін болды. Сол үшін де 
тоқсан бірдің тарихи шешімін басбармақпен бағалап, тәуелсіздікке тәубе 
атамыз! Бір өкініштісі, біздің осы мамырстан, аспанында азаттықтың 
аккорды ойнап тұрған бейбіт қалпымызды қызғанып, диназавр-ұлтқа 
айналдырғысы келетін деструктивті күштер бар екен. «Алматы траге-
диясы» осының куәсі. Еліміздің батыс аймағында әлеуметтік және саяси 
талаптар қойған бейбіт митингті Алатау, Қаратау бөктері де қолдады. 
Алайда, «Басы бапан, аяғы сапан болды» дегендей, азаматтық қоғам 
қойған заңды талапты алағат ой, алапес пиғылды топ алатайдай бүлдіріп, 
соңы қарақшылық шабуыл мен тонауға ұласты. Ғимараттар қиратылып, 
көліктер өртелді. Ресми билік атойға қиқу қосқандардың ішінде ради-
калды діни топтардың, экстремистердің де көп болғанын айтуда. Не 
керек, қаңтардың қаһарлы күндері қаламызда біздің буынға ақ-қара түсті 
теледидардан ғана таныс соғыс хроникасын шын өмірде қайта көрдік.

Иә, халықтың рухы көтерілсе, бағаны төмендетуді талап етеді. 1917 
жылғы Октябрь революциясы Санкт-Петербургтегі нан дүкендерінің 
біріндегі әйелдер наразылығынан тұтанды. Әлеуметтік себеп. Ақыры, 
«Аврорадан» оқ атылып, елді 300 жыл билеген Романовтар әулеті сая-
си биліктен кетті. Қарап отырсақ, орманның өртенуіне сіріңкенің бір 
талы жетіп жатыр. Жаңаөзен қаласындағы халықтың сұйытылған газ 
бағасының қымбаттауына наразылығы еліміздегі саяси климатты өз-
гертіп, Ақордада ауыс-түйіс болды. 

Мемлекет басшысы, Қауіпсіздік кеңесінің төрағасы Қасым-Жо-
март Тоқаев 11 қаңтар күні ҚР Парламентінің жалпы отырысында 
үкіметтің жаңа басшысының кандидатурасын ұсынып, депутаттар 
бірауыздан бекітті. Оның тізгіні Әлихан Смайыловқа бұйырды. Үміт 
оянды, енді сенімді ақтауы керек. Прездентіміз өз мәлімдемесінде 
экономикалық-сая си, әлеуметтік блоктағы соқтасы толған сыздауық-
тай жарылғалы тұрған мәселелерді дөп басып, оның шешу жолдарын 
көрсетті. «Самұрық-Қазына» қоры мен «Қазақстанның Даму банкінің» 
белгілі бір таңдаулы топтың – бөкейлер мен дөкейлердің мүддесіне ғана 
жұмыс істеп кеткенін сынаса, қоғамда үлкен резонанс тудырған утили-
зациялық алымның пайызы төмендетіліп, мемлекеттік секторға қарауы 
керектігін астын сыза ескертті. Елдегі бүлікті басып, ауыздықтау үшін 
ҰҚШҰ-ның күшіне жүгінуіміз әскери әлеуетімізді арттырып, идеоло-
гиялық диверсияға төтеп беретін, сенімді, елжанды сарбаздар қатарын 
көбейту қажетігіне тоқталды. Шетелдік офшорларда аса ірі көлемдегі 
капиталдарын жасырған олигархтардың пайда болып, соның салдарынан 
кедейшілік индексі өсіп кеткенін де жасырған жоқ. Конституциямызда 
көрсетілген барлық құзыретке ие, жаңару мен жаңғыруға бастайтын 
мемлекет басшысының маңына топтасып, біздер, қазақстандықтар, 
бұл сын-қатерге толы кезеңді де еңсеретінімізге сенімім мол. Білікті 
дипломат демократиялық құндылықтардың сақталуына да кепіл болып, 
алаңға шыққан қоғам белсенділері мен ұрда-жық, жынды сүрей топтың 
аражігі ажыратып, әділ төрелікті қамтамасыз етіп, сөз бостандығы мен 
пікір еркіндігі салтанат құрады деп үміттенеміз.

Тоқсаныншы жылдары ОРТ телеканалынан «Америка с Михай-
лом Таратутой» деген рейтингі жоғары хабар жүретін. Кезекті бір 
шығарылымындағы сюжет мені ерекше таңғалдырғаны бар. Ығы-
жығы халық, айналада аткөпір болып жатқан қызылды-жасылды за-
ттар. Алушыға алты кем, берушіге бесеу көп. Вашингтонның орталық 
көшелерінің бірінде шағын кәсіп иесі «Кока-кола» сусынының аузы 
бекітілген бос бөтелкесін 220 доллардан сатып жатыр. 1996 жылдың 4 
шілдесі. Тарихтан белгілі, 1776 жылы осы күні Американың Тәуелсіздік 
Декларациясы қабылданған. Сатушы: «Бұл бөтелкеде Американың 220 
жылдық тәуелсіз ауасы бар!» дейді. «Сэм ағайдың» елінің азаматтары 
сөресіне қоятын қымбат сувенир ретінде жапа-тармағай алып жатыр. 
Сәтті маркетинг. Идея ақша жасауда.

Осы айтылғанға параллель. Алматы. 16 жетоқсан. Тәуелсіздік мо-
нументінің алдында тұрып: «Мынау қымыз бен шұбаттың бос пласти-
калық ыдыстарында Қазақстанның 30 жылдық ауасы бар. Келіңіздер, 
алыңыздар!» десеңіз, әлгі ырғай мойын бос бөтелкелер үшін ешкім 
30 теңгесін шығындай қоймайды. Өмірге «Мерседестің» әйнегінен 
қарайтындарды айтпағанда, «бюджеттің бұзауы» атанып, итке де бір 
сүйек қарыз болып жүрген мекеме қызметкерлері де жаңажылдық кор-
паративке қосылуға қаржы табады, ал 30 теңгеге әлгі «бос бөтелкені» 
сатып алуы екіталай. Демек, бізге идеологиялық жұмысты босаңсытып, 
марғаулық танытуға әсте болмайды. Журналистиканың үгіт-насихаттық 
функциясын ұмыт қалдырғанның ұтылары көп. Ешбір мемлекетте «Шаб-
уыл министрі» деген лауазым жоқ, барлығы қорғанады. Елді бірлік пен 
ымыраға шақыратын ақпаратты ақсатудың ақыры автомат асынғандар-
ды көшеңде тайраңдатып қояды. «Еститін үкімет» концепсиясы қағаз 
жүзінде қалып қоймай, өміршең болатынына сенейік. Елбасы іргетасын 
құйып, қабырғасын қалаған тәуелсіздігіміз баянды, берекелі болсын! 
Үш онжылдықта қалыптасқан ортақ отанымыздың әлемдік жағымды 
келбеті, инвестициялық тартымдылығы жаңа сатыға көтеріліп, дами 
береді деп үміттенеміз. 

Әнуарбек БИМАҒАМБЕТ,
ақын

Сонымен, қазақ бір 
асудан өтті. Бәлкім, сынақ 
деген дұрыс шығар. Бір 
ғана әлеуметтік пробле-

маның қаншалықты кең ауқымды дүрбелеңге ұла-
сарын көрдік қой. Біз бұл оқиғадан не жоғалттық, 
неден ұтылдық? Ең алдымен жазықсыз жандардың 
құрбандығы, адам шығыны... Одан аяулы, одан 
асқан шығын жоқ. Азаттықтың жолындағы ақшей-
іттер... Рухтары разы болсын!

Өртенген ғимарат, бүлінген мүліктен бастап, 
Қазақстанның халықаралық қаржы нарығындағы 
жағдайы, инвестициялық тартымдылық, биржалық 
индексіміздің төмендеуі секілді олқылықтардың 
орнын толтыруға бізге тағы біраз уақыт керек бо-
лады. Жә, ол да орнына келер. Өйткені ең бастысы 
біз дамуға, жаңа сипаттағы мемлекетке айналуға 
алғышарт алдық. Халық талап қойды, хан түйесін 
сойды. Үкімет өзгерді. Кінәлі кісілер мансап-мәр-
тебесіне қарамастан жауапталып жатыр. 

Енді не керек? Енді Елбасы туралы заңды жоюға 
тиіспіз. Олай етпейінше елбасы статусын пайда-
ланып, оның отбасы арнайы қорғала береді, жазаға 
тартылмайды. Олар жазаланбайынша халықтың 
көңілі орнына түспейді, ашуы тарамайды. Себебі 
әкелерінің, халық қолдап, Н.Назарбаевтың 30 жыл 
Тәуелсіз Қазақстан деп құрған мемлекетін осы күйге 
ұшыратқан да осы отбасы тобы! 

Бәрі қалай болды? Ең алдымен жаңаөзендіктер 
газ бағасының шарықтауына байланысты алаңға 
жиналды. Сол бойда облыс орталығы Ақтау қа-
ласында да Ынтымақ алаңына қарай ағылды. Вахта-
дағы мыңдаған мұнайшылар келіп қосылды. Тіпті 
Қаламқас кен орнынан көлік болмаса жаяу жетеміз 
деп 300 шақырым жолға жүздеген мұнайшы шарт 
буынып тартып кетулі. Үкімет әдеттегідей кешікті. 
Жергілікті атқарушы билік бағаны 85 теңгеге дейін 
түсіре алатындығын жеткізді. Ашынған елді бұл 
шешім тоқтата алған жоқ. Бәрібір түбінде түсіретіні 
бар, сол кезде-ақ халықтың сұраған бағасына шешіп 
беру керек еді. Арты мұндай жаппай толқуға ұласпас 

еді ғой. Үкіметтік комиссияның жетекшісі алаңға 
шығып халыққа газдың литрі 50 теңге болатынын 
барынша қуанышты күйде хабарлады. Алайда тым 
кеш болды. Бірнеше мың халықты бірнеше күннен 
бері алаңда әбден өзінің саяси сазына мүлгітіп 
тұрған «аблязовшылар», «двк-шылар» құдды дири-
жер секілді барлығын бағындырып, билеп-төстеп 
болған еді. Басқа өңірлерде жағдай қантөгіске, 
террорлық әрекеттерге ұласып жатқанын естіп 
отырдық. Елдің ішінде осының сөзін жұрт тың-
дайды-ау деген аға буынды алға салып, өңірдің 
барлық жастары топталып, тұтасып, алаңда ешкім 
ешкімге қолының ұшын да тигізбестей тәртіпті 
сақтап тұрды. Әр шағын ауданның ішінде жастар 
ұрлық, қарақшылыққа жол бермейміз деп түнімен 
кезек ұйымдастырып, көз ілмей күзетіп жүрді. 
Боксшысы бар, балуаны бар, спортшы жастарымыз, 
күнделікті көшедегі әр жерден аты естіліп жүретін 
тентектеріміз нағыз есті азамат екендіктерін көр-
сетті. Әскерге, полицияға жолатпай, ғимараттарға 
баса-көктетпей, халықтың негізгі талаптары 
орындалғаннан кейін бейбіт түрде таратуға да осы 
жастар, қазақтың жастары қызмет қылды. Барша 
алғыс-мадақ, шан-шарафат осы жастарға болсын!

Бір аңғарғаным мұндай қарбаласта әшейінде 
мінбер бермей шіреніп жүретін шенді ағалар, тым 
қараңғы, тым терең індікештерге жасырынады 
екен. Өз басым мәжіліске халық сайлаған екі де-
путатымыз, облыстық мәслихат пен қаладан 3-4 
депутат азаматтарды көрдім. Соңғы сөзін айтып 
шырылдап жүрді. Мәслихат хатшысы, партия, 
қоғамдық кеңес, ақсақалдар алқасы, ардагерлер 
кеңесі тағы басқа қаптаған институттардан бір де 
бір өкіл шығып елге басу айтқанын көрмедім ләм 
естімедім. 

...Ертең-ақ жарық таң атады. Дүние өзгереді. 
Қазақ өзгереді. Мүлде басқа сипаттағы Қазақстан, 
шын тәуелсіз, ақиқат азат Қазақияны көріп оянғым 
келді. Тым терең індікештерден тышқандардың да 
қайта жер бетіне шығып, мәрмәр кеңселерде өзара 
қырқысып, боқ тірліктерін күйттеп жататынына 
сенем, әлбетте. Ал халқы қысылғанда қатарынан 
табылып, алаңдағы алаң жұртына жан сөзін айтып, 
шырқыраған ақын бәз-баяғыша түк болмағандай 
өзінің жазу үстеліне оралып, жаңа бір жырын жазып 
отырарына одан да қатты сенемін. 

Арман ҚАНИ,
ақын

Қазақ хандығының туы кө-
терілген күннен бастап баба-
ларымыз тәуелсіздік жолында 
талай қан майданды бастан өт-
керді. Әртінгі Керей мен Жәнібек 
хандардың заманында да, бертінгі 
Абылай мен Кенесары хандар-
дың кезеңінде де солай болды. 
Әйтеуір, осыдан дәл отыз жыл 
бұрын қазақтың көзінен аққан 
қанды жасты Көк Тәңірі көрді де 
мейірімін төкті. Сөйтіп, біз 1991 
жылы қызыл империяға қарсы 
мылтық кезенбей, қылыш сер-
мемей Тәуелсіздігімізбен қайта 
қауыштық!

Жоғалтқан ұлы құндылығымыз 
табылып, өшкен үмітіміз жанған 
соң шекарамызды шегендедік 
те арқамызды кеңге салған едік. 
Өйткені егемен елдігіміздің ішкі, 
сыртқы жаулары болуы мүмкін 
емес деп пайымдадық. Ол ой-
ымыздың бекер екенін енді біліп 
отырмыз.

Батыс өңірде сұйытылған 
газ бағасын делдалдардың күрт 
көтеруі жұртшылықты алаңға 

шығарды.Ашулы ереуілшілердің 
ащы үнін естіген өзге өңірлер-
дегі бүлікшілер жұртшылықты 
бүліншілікке ұшыратты. Өлтіру, 
өртеу, қирату, тонау... 

Егер Президент Қасым-Жо-
март Тоқаев дер кезінде қажетті 
батыл шешімдер қабылдама-
са биікте желбіреп тұрған көк 
туымыз тұғырынан жұлынып 
түсуі мүмкін еді... Мемлекеттің 
ұлттық қауіпсіздігіне тікелей 
жауапты бірінші басшыны дереу 
қамауға алып, оның міндетін 
атқаруды басқа басшыға тап-
сыруы, Қазақстанның қауіпсіздік 
кеңесі төрағасы қызметін өзіне 
жүктеп, үкіметті таратып жіберуі 
оның саяси ерік-жігерінің өте 
күштілігінің айғағы емес пе! Әрі 
көреген саясаткер, әрі жігерлі 
қайраткер ғана осындай сындар-
лы шақтан ел-жұртын сүріндір-
мей алып шыға алады!

Дегенмен маған түсініксіз 
жайттар аз емес. Кезінде ел-
басының шинелінен шығып, 
таққа мінген, кейін онымен келісе 
алмай шетелге кеткен шенеунік-
тер дәл қазіргі күрделі кезеңде 
әлеуметтік желілерден жылтың-
дап сөйлеп жұртшылыққа жөн 
сілтеуі қалай?.. Солардың бірі 
өзінің жақтастарын әкімдіктер-
дің алдына барып, наразылық 
акциясын өткізуге қашаннан бері 
үндеп келеді. 

Сол жайтты өзім жақсы 
білетіндіктен, алдыңғы жылы 

Павлодар облысы әкімдігі ғи-
маратының алдына Абайдың 
мүсінін орнатуға қарсы болып 
едім. Сөзімді «Хәкім Абай саяси 
қайраткер емес, сондықтан оның 
ескерткіші саяси-әкімшілік ғима-
ратының алдында орнатылмауы 
керек, өйткені күні ертең ол жерге 
саяси көзқарастары биліктікімен 
мүлде сәйкес келмейтін түрлі топ-
тардың жиналуы ықтимал» – деп 
дәлелдеуге тырыстым. Бірақ ақ 
жағалы ұлықтардың тым болма-
са біреуі: «Сіздің ұсынысыңыз 
орынды екен, рухани көсемнің 
мүсінін рухани таза жерге орна-
туды мен де қолдаймын» демеді 
ғой...

Ақыры не болды? Түнеукүні 
қалың топ Абай мүсінінің айна-
ласына айғайлап жиналды! Көбі 
жастар, ұлы ақынның ескерткіші 
тұғырының түбінде тұрып те-
мекі шегіп, тұқылын сол жерге 
тастады, ауыздары көпіріп сөй-
легендер қақырынып түкірінді...
Өкініштісі осы. Тек көңілге медет 
болатын бір жай бар. Президент 
Қасым-Жомарт Кемелұлы Тоқаев 
жаңа Премьер-министрді тағай-
ындап, үкіметтің жаңа құрамын 
бекітті. Мықты көсем құрған 
үкімет осал емес! Демек, Кере-
кудегі ұлы ақын ескерткішінің 
айналасы күні ертең Мәскеу-
дегідей «Оккупай Абай» атанып 
кетпейді...

Е л і м і з  а м а н ,  ж ұ р т ы м ы з 
тыныш, бауырымыз бүтін болсын!

ҚАТЕРЛІ КҮНДЕРДЕ...

ҚАЗАҚ ҚАҢТАРЫ

«ЕСТИТІН ҮКІМЕТ» КОНЦЕПЦИЯСЫ ҚАҒАЗ ЖҮЗІНДЕ ҚАЛМАСЫН


